
Nd. 740. Uefndarálit

um frumv. til laga um eignarnámsheimild fyrir bæjarstjórn ísafjarðar á lóð 
og mannvirkjum undir hafnarbryggju.

Nefndinni hefir verið skýrt svo frá, að bæjarstjórn ísafjarðar hafi i 
hyggju að láta gera hafnarbryggju í kaupstaðnum, — þar er siður geti is 
hamlað, en við þær hafnarbryggjur einstakra manna, er fyrir eru, — og byggja 
vöruhús og önnur mannvirki i sambandi við þessa hafnarbryggju. Að visu 
hefir nefndin fengið vitneskju um það, að þetta hafnarbryggjumál sje litt 
undirbúið, og ekki fengið fje til fyrirtækisins. Nefndin getur þvi varla ætlað, 
að á þvi liggi, að frumvarp þetta verði að lögum. Samt er ekki loku fyrir 
það skotið, að bráðara verði undið að verkinu, en nú litur út fyrir, svo að 
nefndinni þykir rjett að ráða háttv. deild til að samþ. frumvarpið með eftir- 
rituðum breytingum, er fara í þá átt, að heimild frv. verði eigi notuð fyr en 
þarf, vegna hinnar fyrirhuguðu bryggjugerðar, og að heimildin nái ekki til 
neinnar þeirra hafnarbryggju, sem nú er fyrir, þvi að það er álit nefndarinnar, 
að Alþingi eigi að taka það til ihugunar sjerstaklega, ef til slíks ætti að koma. 
Reyndar býst nefndin alls ekki við þvi, að til þess geti komið.

BREYTINGARTILLÖGURNAR eru:

1. Aftan við 1. gr. bætist ný málsgrein:
Undanteknar eru þó hafnarbryggjur þær, sem fyrir eru, og vöru- 

geymsluhús við bryggjurnar. Þessi mannvirki má ekki taka eignarnámi, 
nema ný lagaheimild komi til.

2. Á eftir 2. gr. komi ný grein:
3. gr.

Lög þessi koma þá fyrst til framkvæmda, er trygt hefir verið nægi- 
legt fje til hafnarbryggjugerðarinnar.

